
RAPORTI I PERFORMANCËS 

“DËSHMITARËT E JEHOVAIT NË SHQIPËRI” 

Për vitin 2022 

Objektivat dhe aktivitetet  

Shoqata jofitimprurëse fetare «Dëshmitarët e Jehovait në Shqipëri» (në vijim “Shoqata”), është miratuar 

nga Ministria e Kulturës, Rinisë dhe Sporteve me urdhrin Nr. 100, datë 22 maj 1992 dhe është regjistruar si person 

juridik nga Gjykata e Rrethit të Tiranës me vendimin nr. 6087, datë 13 gusht 1993.  

 

Shoqata është krejtësisht asnjanëse në çështjet politike dhe kryen aktivitetin e saj të edukimit fetar biblik 

në mbështetje të vlerave më të larta morale të familjes dhe të shoqërisë. 

 

Arritjet dhe performanca   

Në përputhje me organizimin mbarëbotëror të Dëshmitarëve të Jehovait dhe direktivave të autoriteteve 

shtetërore në vend, aktivitetet në mbledhjet tona fetare kanë rifilluar të kryhen përsëri me prezencën fizike të 

personave nga muaji prill i vitit 2022. Për sa u përket aktiviteteve më të mëdha fetare si asambleve dhe kongreseve 

tona, ato kanë vijuar të zhvillohen online, të regjistruara paraprakisht. 

Në vijim, keni disa të dhëna për aktivitetin tonë të zhvilluar gjatë vitit 2022: 

• Afërsisht 5428 Dëshmitarë të Jehovait aktivë në Shqipëri, kanë kryer vullnetarisht, falas dhe sipas 

rrethanave personale, aktivitetin e predikimit dhe të edukimit biblik. 

• Kemi organizuar mbledhje të rregullta javore dhe arsimim biblik falas, në mbi 100 kongregacione dhe 

grupe anembanë Shqipërisë.  

• Programet e dy asambleve njëditore janë transmetuar online, pasi janë regjistruar paraprakisht. Gjatë 

muajve korrik dhe gusht, në sitin tonë zyrtar jw.org u transmetua edhe në shqip programi i regjistruar 

paraprakisht i kongresit tonë treditor. Ky program u transmetua online dhe njëkohësisht në mbarë 

botën. 

• Në mbledhjen më të rëndësishme të vitit, Përkujtimin e vdekjes së Jezu Krishtit, që u mbajt në Shqipëri 

më datë 15 prill 2022, morën pjesë 12,106 veta. 

Aktiviteti i programuar për vitin 2023  

Gjatë vitit 2023, kemi planifikuar vazhdimin e aktivitetit tonë fetar, i cili mbështetet plotësisht në 

kontributet vullnetare. Është planifikuar mbajtja e asambleve njëditore dhe e disa kongreseve treditore. Po ashtu, 

si çdo vit, do të mbahet mbledhja më e rëndësishme për ne, Përkujtimi i Vdekjes së Jezu Krishtit. Këtë vit kjo 

ngjarje do të përkujtohet më 4 prill, pas perëndimit të diellit. Aktiviteti ynë fetar lidhur me mbledhjet javore dhe 

mësimin biblik në zonat e ndryshme të Shqipërisë do të vazhdojë të zhvillohet në përputhje me qëllimin dhe 

objektivat e Shoqatës. 
 

Raportimi financiar  

Për të gjitha aktivitetet e sipërpërmendura është siguruar mbështetja financiare nga kontributet vullnetare 

të Dëshmitarëve të Jehovait që jetojnë në Shqipëri si dhe nga mbështetja e vazhdueshme e vëllezërve tanë 

Dëshmitarët e Jehovait nga vende të ndryshme të botës; ashtu sikurse edhe Shoqata jonë mbështet organizatën 

Dëshmitarët e Jehovait në Kosovë. 



 

Raporti financiar është bashkëngjitur më poshtë. 

 

Struktura, drejtimi dhe raportimi   

Njësia Jo Fitimprurëse:  DËSHMITARET E JEHOVAIT NË SHQIPËRI      

NIPT-i:   J62013012P      

Adresa e Selisë:  Autostrada Tiranë-Durrës, km. 1, rruga “Vidhegjatë” nr. 8, Mëzez, Tiranë  

    Kutia postare 118 Tiranë      

Veprimtaria  Kryesore: Organizatë Jo Fitimprurëse Fetare  (OJF) 

      

Bordi i Organizatës “Dëshmitarët e Jehovait në Shqipëri”: 

Bordi drejtues përbëhet nga 5 anëtarë përfshirë Presidentin dhe dy zëvendëspresidentët. 


















